Yu Napolu nga Tara ni Eduru

Yu Meyannung sawe Turd ni Eduru

Yawe yu napolu nga tard ni Eduru su ira
mangikatala kd Apu Kesu, nga narigirigd megapu
sl dngnguruk da ka Apu. A ipanono na nira yu
pagattam ni Apu Kesu su ketapil na megapu nira,
tape attamad da gapay yu jiga da nga kunnay
kuna. Ta negagangay ta jigirigatan nayu ira ari
manguruk yuira manguruk k Apu Kesu. A sittam
ngamanguruk, nu attamat tam1a yu balle tamnga
jiga nga kunnay su pagattam ni Apu Kesu, a ajjan
yu napid nga iddanamat tam, nga kesipa tam ka
Apu ta langi.

Yu Mayan nayu Tura

Yu Paddios ni Eduru anna yu Ipakimalla na (1:1-
2

Yu 1)\Iapié ngalddanamannayuira Manguruk ka
Apu (1:3-12)

Ndagaldn ittam tapé Palurotat tam 14 yu Napia
(1:13-25)

Yu Talluéd nayu ira Bagu nga Manguruk ka Apu
(2:1-8)

YU Meyannung s Aggangngud nayu ira Tatole ni
Namaro (2:9-25)

Yu Panabarang ni Eduru su ira Magatawa (3:1-7)

Magattam ittam ta Jigd Massiki nu Akkuat tam
yu Napia (3:8-4:19)

Yu Initaddan ni Eduru su ira Karakalan (5:1-14)

1Sikdn si Eduru, nga mindngngilayalaya ngajinok
ni Apu Kesu Kiristu ta umay mangipakdnndmmu
su bilin na. A matturdkd nikayu nga man-
guruk kad Namaro, sikayu nga nabbakkui, nga
nawwaraward, nga minay nakipaggidn su ira
tatolay su ira purubinsia na Pontu dnna Galasia,
Kappadosia, Asia dnna Bisinia. 2 Si Namaro nga
Yama tam, ninono na kayu addé ngaw lage naw
neyand, a sinulla na kayu, tapeée sikayu yu man-
guruk ka Apu Kesu Kiristu &nna mapakoma kayu
ta liwiliwa naw, megapu su daga ni Apu Kesu nga
nallawén su ketapil na ta kurl. A iniyawa ni
Namaro nikayu yu Mangilin nga Ikararua na ta
mangabbak nikayu, tape mapakarenudn yu nono
naw, a mabbalin kayu ta napid dnna mangilin nga
tatole na.

A yawe ipakimalla ku k& Namaro, ta uputan na
kayu nga ikakkalla, tape napia 1a yu aggigian naw
dnna yu gawagawayan naw.

Yu Napiangalddanamannayuira Manguruk ka
Apu
3 Dayawat tam si Namaro, nga Yapu dnna Ydma
ni Apu Kesu Kiristu nga Yapu tam. Ta gapu ta
nepalla yu alla na nittam, iniyawa na nittam yu
bagu nga attole tam megapu su paginnanole ni
Apu Kesu Kiristu. A yaylu nga iddanamat tam
yu pamaginnanole ni Namaro nittam dnna kesipa
tam su attole na ta addeé ta 4dde. 4 A iddanamat tam
gapay yu iyawa ni Namaro sangaw su ira tatole
na, nga pinakappidn na ta langi, nga ari marunu
onu madddn, dnna ari mapatalian. 5 A gapu ta
pangikatala tam k& Apu Kesu, tarondn ni Namaro

ittam megapu su pakdwayya na, addé ta iyigu na
ittam sangaw nu pagaddekan na aggaw.

6 A gapu ta iddanaméat tam yu pangisipa ni
Namaro nittam, magayaya ittam laguk, massiki nu
marigiriga ittam labbi kunangane. 7 A nu ma-
parubattamyujigd, attamat tam 14, tapé mepasin-
gan ta napasigagga yu angngikatala tam ka Apu
Kesu. A ta dngngarigdn, ajjan yu buldwén, nga
ari gemma mannandyun, ngam mararal sangaw.
A lunégad da ta api, tapé mapakarenudn dnna
mepasingan yu kapidnan na. A kunnian, nu ma-
parubdat tam yu jigd, mepasingan ta kuruk nga
napasigagga yu angngikatala tam ka Apu. Ta mas
napia gemma anne ta buldwan yu dngngikatala tam
kA Apu. A ta pattoli ni Apu Kesu Kiristu nga
mammaguray ta dabbuno, mepotun nga mesipa
ittam su dalingardng na, dnna mepardyaw ittam
megapu su angngikatala tam kuna.

8 A wawwagl, mdssiki nu ardn naw paga nasin-
gan si Apu Kesu, ngam iddukan naw. A sittam
ngamin nga manguruk kuna, massiki nu arat tam
masingan kunangane, 4 ikatala tam. A ydyu nga
ayatanittam, 4 nepalla yu pagaydya tam nga awan
takeyariganna, 9gaputa meyiguittam nga mesipa
k& Namaro ta langl ta addeé ta addé, megapu su
angngikatala tam k& Apu Kesu.

10 A yu ira ngaw abbilindn ni Namaro, massiki
nu inipakagi ni Namaro nira yu pangikalla na
dnna pangiyigu na nittam, 4 arad da nannammudn.
A kitalappa ira nga mannond nu kunnasi yu

angngiylgt ni Namaro nittam, tapé mesipa it-
tam su mannandyun nga dattole na. 11 A ajjan
nira yu Mangilin nga Ikararua ni Namaro, & ini-
pakanndmmu na ngaw nira ta umay yu Mangiyigu
noka, nga marigirigd dnna matay, a ta kabalin
na mangiyangnga, 4 mepotun nga meparayaw. A
ninonono da nu asinni yu ubobugad da nga umay,
dnna sangaw nu anni yu kapalurd na. 12 A ini-
pakanndmmu ni Namaro nira ta ari mapaluro ta
keggd ra yuinipakagina nira, ngam ta kegga nayu
ira tatolay nga tumubbda nira noka, nga sittam
kunangane. A napalurokin, ta minayin nikayu
yu ira mangilayalaya su napia nga ddmak megapu
su pakawayyd nayu Mangilin nga Ikararua nga
naggapu ta ldngi. A yu ira daroban ni Namaro ta
langi, karagatad da gapay gigidmmuan nu kunnasi
yu dngngiyigl ni Namaro nittam.

Ndgalan ittam tapé Palurotat tam la yu Napia

13 A gapu ta pangikdlla ni Namard nittam,
imugurat tam laguk yu nonopat tam, & paranat
tam laguk yu nono tam, tapé dan nga naparan
ittam nga manuppal su napid nga ipakud ni Na-
maro nittam. A iddanaméat tam 14 yu alla ni
Namaro nga umay nittam ta pattoli na sangaw
ni Apu Kesu Kiristu. 14 A sikayu gapay, gapu ta
and na kayin ni Namaro, tuppdalan naw laguk yu
kagian na, tapé 4na na kayu nga manguruk. Aran
nawin akkuan yu kinaragatan naw ngaw olu, lage
naw ndnnammudn yu kuruk nga bilin ni Namaro.
15Mangilin si Namaro0, dnna matunung anna napia

1a yu nono na. A gapu ta aggina yu nagagal nit-
tam, tuppalat tam laguk yu ipakud na nittam, tape
napia gapay yu ngamin nga akka-akkuat tam, a
mangilin dnna matunung ittam gapay nga kunnay
ka Yapu tam. 16 Ta ajjan yu netura nga kinagi ni
Namaro, nga kun na, “Tunungan naw yu nono
naw ta kunnay su napia nga nono ku, anna ari
kayu malliwa, tape mangilin kayu nga kunnay
nikan. Ta sikdn yu mangilin nga matunung anna
napid 14 yu nono ku, 4 awéna ta liwa.”*

17 A gapu ta abbunat tam si Namaro ta “Ammo”
su pakimalla tam kuna, & pakimorayat tam laguk
ta kegga tam sawe dabbuno. Ta matunung nga
mamanunnu si Namaro. A ta pamanunnu na
su ira ngamin nga tatolay, ardn na ira iruma,
ngam bdlatan na ittam ngamin nga kataggitadday
ta meyannung su akkuan na. 18 Ta ammu tam
yu inipappaga ni Apu Namaro ta pamalubbang na
nittam, tape arat tamin tuttulan yu kustombare
nga inituddu nayu ira ngaw naggaka nittam, nga
awéan ta serbi na. A ari gemma marunu yu inipap-
paga nangakunnay ta buldwan onu pinalata. 19Ta
mannandyun yu pinaluro na, gapu ta inipappaga
na yu daga ni Apu Kesu Kiristu nga netapil ta pate
na ta kuru megapu nittam. Aggina yu meyarik ta
karnerunganapid annamarenunga awan ta jikku
ta baggi na, nga meyatang ka Namaro. 20 A lage
na pamaro ni Namaro ta dabbuno, sinaldkkuruk
na ta doban na si Apu Kesu Kiristu, nga awan ta
liwa na, ta umay magikaru ta liwd tam ngamin
nga tatolay. Ngam kunangan 14 yu kepalappa

* 1:16 Libitiko 11:44-45; 19:2

na ta panguridnan nga aggaw, tape mabbagan it-
tam. 21 A gapu ta ketapil ni Apu Kesu megapu
nittam, ikatala tam si Namaro. A pinaginnanole
ni Namaro si Apu Kesu dnna inipotun na ta langi
nga mepardyaw. A yayll nga napasigagga yu
angngikatala tam k& Namaro anna yu aggiddandma
tam ta paginnanolayan na ittam &nna ipotun na
ittam gapay.

22 A gapu ta napakarenudnin yu nono tam,
megapu su angnguruk tam su bilin ni Namaro, a
ari ittam appé aya-aya, ta makawayyd ittam nga
mangaya su ira kabulut tam nga manguruk. A
yayu makkaka-iddu kayu laguk megapu su napia
nga nono naw. 23 Ta kunnay kayin ta noli nga
neyana. A yu bagu nga dttole naw, ari negitta su
napolu nga keyana naw ta tolay nga matay. Ta
kunnay ta noli nga neyand yu tolay, nga neddan
su attole ni Namaro, nga ari bulubuga matay. A
iniyawa na nikayu yubagu nga attole naw megapu
su bilin na nga kinuruk naw, nga mannandyun
nga ari mapatalidn. 24 A yayu kebalindn nayu
inipeturd na ngaw ni Namaro, nga kun na,

“Kun na kadda yu ira tatolay:.

A kun na lappo na kadda yu keparayo ra.

Ta mabi ira 14 matay,
ta kun na kadda nga malelay
anna yu lappo na nga mapanna.

25 Ngam mannandyun yu ubobuk ni Namaro,
nga ari mapatalian ta 4dde ta d4dde.”t

T 1:25 1saya 40:6-8

Avyane ubobuk ni Namaro yunapia nga ddmak nga
nelayalaya nikayu.

2

Yu Tallua nayu ira Bagu nga Manguruk ka Apu
1A gapu ta manguruk kayin st bilin ni Namaro,
4 ari kayin laguk mangngud ta narake. A ari
kayu appé pipid. Ari kayu massiri onu mangilogo.
Ari kayu mappassil onu mallillibA. 2 A gapu ta
iniyawa na nikayu ni Namaro yu bagu nga attole
naw, & kunnay ta assitay nga kapangngiyana nga
makkaraga nga massusu, karagatan naw laguk
nga bibbiran dnna ginnan yu bilin ni Namaro,
tape tullud yu angnguruk naw k& Namaro anna
ipasigagga naw yu angngikatala naw kuna ta adde
ta keyigl naw. 3 Ta naparubdn nawin gapay yu
angngikalla ni Apu Kesu nittam.

Yu Keyarigdn nayu Batu nga Nandddagan na
Balay
4 A dukki ittam laguk k& Apu Kesu, gapu ta
aggina yu sigga-indnga nga manotolay nittam. A
ya Kkeyarigan na yu batu nga inipuera nayu ira
tatolay, ngam kun na batu nga kapidnan nga id-
dukan ni Namaro, nga pinili na nga panaddagan
na su bale na nga paddayan na. 5 A pangikatala
tam k& Apu Kesu, mepattatadday ittam gapay kuna
nga kunnay su ira batu nga paddayan ni Namaro
ta bale na. Ta sittam ngdmin nga manguruk kuna
yu meydrik ta bale na. A pabbalinan na ittam
gapay ta mangilin nga pappari nga masserbi kuna.
A yaylu nga makimoray dnna maddayaw ittam ka

Namaro. A alawatan ni Namaro yu pakimore tam
kuna anna yu paddayo tam kuna, nga kunnay ta
pangiyatang tam kuna, megapu su kepattatadde
tam ki Apu Kesu Kiristu.™ 6 A ajjan yu inipetura
na ngaw ni Namaro nga kunniawe:
“Ajjan yu pinili, nga ipé su gidk ku ta Sion,

nga kunnay su batu nga kapidnan nga id-

dukak ku,

nga pamataddagak ku su bale.
A yu ngdmin nga tatolay nga mangikatala kuna,

ari ira bulubugé mepasiranan.”t

7 A yayu nga si Apu Kesu Kiristu yu kuruk nga

ibilang naw ta kapidnan nga mawdak naw, sikayu
nga mangikatala kuna. Ngam yu ira nga manaki
kuna, mepasiranan ira sangaw, ta ajjan yu netira
gapay nga sinaldkkuruk na ngaw ni Namaro nga
mesimmu nira, nga kunniawe:
“Yu batu nga nanakitad da,
Aggina yu nabbalinin ta pandddagén nayu balay.”+
8 A netura gapay yu kunniaw:
“Yane yu batu nga kesiddukalan nayu ira tatolay,

tapé mapalakak ira.”$
A kunnay ta mesiddukal ira gapu ta arad da kinu-
ruk yu bilin ni Namaro. A yayu nga sinalakkuruk ni
Namaro ta mabbalin ira ta kunnay ta mesiddukal
nga mapalakak.

* 2:5 Ta meyannung su meyatang kA Namaro, bibbiram mu Roma
12:1; Kebru 13:15 T 2:6 Isaya 28:16; Roma 9:33 i 2:7 Salmo
118:22; Lukas 20:17 § 2:8 Isaya 8:14; Roma 9:33

Yit Meyannung stt Aggangngud nayt ira Tatole ni

Namaro

9 Ngam sittam nga manguruk su bilin ni Na-
maro, pinili na ittam nga sinulla na ta pappari na
ittam nga masserbi kuna. Inagalan na ittam ta
manguruk ittam kuna, a4 pinabbalin na ittam ta
mangilin nga tatole na, tape ililli na ittam su kalla,
anna ituluk na ittam su nawak na nga makapalla.
A yayu nga doban na ittam ta mangiparamak su
kapidndn na. 10 A si ngaw, ardn na ittam tatole
ni Namaro, 4 arat tam ammu yu alla na. Ngam
kunangane, tatole na ittam, 4 ikakkalla na ittam.

11'Wawwagi nga iddukak ku, makipaggiat ittam
ta mabi 14 sawe dabbuno, ta ari saw yu paggianat
tam, nu ari gala yu ajjan ta langl nga pinaran ni
Namaro megapu nittam. A ydylu nga tabarangat
takayu, ta arayyuan naw yu narake nga karagatan
na tatolay sawe dabbuno, nga mangontara ta
nono tam nga manguruk. 12 A uputat tam laguk
nga akkuan 14 yu napid, tapeé ipasingat tam yu
napid nga akkuat tam su ira nga ari manguruk ka
Apu. A maéssiki nu lillibatad da ittam, & mabbabawi
ira sangaw, gapu ta masingad da yu napid nga
akka-akkuat tam. A sangaw nu umay si Apu, &
maddayaw ira gapay kuna.

Tumulu ittam su ira Mammaguray
13 A tumulu ittam laguk su ira makawayyé ta gu-
bermente, tapé mepardyaw si Apu Kesu. A kurugat
tam yu tunung nga kagiad da, nepatalugaring su
tunung nayu katannangdn nga mammaguray. 14 A
kurugat tam gapay yu gubinador, gapu ta aggina

yu doban nayu katannangdn nga mammaguray ta
umay mamaggang su ira mangngud ta narake dnna
madddyaw su ira mangngud ta napid. 15 Ta yawe
yu ure ni Namaro, ta akka-akkuan naw yu napia
nga ipakua na nikayu, 4 pagimammatan naw yu
ira nga magubobuk su ardd da ammu, nga awan
ta kebalindn na, megapu su napia nga palurotan
naw nga masingad da.

16 A ari kayin laguk makiaripan ta narake, gapu
ta napalubbang kayin, a tatole na kayu ni Namaro
nga masserbi kuna. A maguray 1a yu akkuén
naw, 4 ardn naw akkudn yu narakeé, ngam tuppdalan
naw la yu napia nga ipakua ni Namaro nikayu,
tapé mepasingan ta kuruk nga si Namaro 1a yu
passerbidn naw. 17 Makimoray kayu laguk ta
ngamin nga tatolay. Iddukan naw yu ira wawwagi
tam ta angnguruk tam ka Apu. Makiyapu kayu ka
Namaro. A makimoray kayu s makawayya nga
mammaguray.

MagattamittamtaJigdngakunnay ta Pagattam
ni Apu Kesu

18 A yawe yu kagiak ku nikayu nga aripan, ta
napia nu tumulu kayu su ira passerbian naw, a
pakimorayan naw ira, nga ari 1a yu ira masippa
nga mangikalla, nu ari gapay yu ira mapporay.
19 A napid nu awdan ta liwAd naw, ngam sigida
nga attaman naw la& yu panigirigd da nikayu
nayu ira passerbidn naw, gapu ta nononopan
naw si Apu Namaro, ta yadyu nga ayatan si Apu
Namaro nikayu. 20 A ta dngngarigdn nu malliwa
kayu, a massiki nu attaman naw 1a yu panigiriga

nayu yapu naw nikayu megapu su liwd naw, a
yayu mepangnga megapu su liwad naw, a ari kayu
gemma mepardyaw. Ngam nu akkuan naw 1a yu
napia, a attaman naw la nu idda da kayu 14 nga
jigirigatan nayu ira passerbian naw, & magayaya
si Namaro laguk megapu nikayu.

21 A yéyu nga inipagagal ni Namaro nittam, ta
attamat tam 1a yu jiga nga umay nittam, nga kun-
nay ta pagattam ni Apu Kesu Kiristu, ta inattaman
na yu panigirigd da kuna su ketapil na megapu
nittam, tape pdrigat tam yu napia nga nono na nga
inituddu na.

22 Awan bulubugd ta nakaliwatdn ni Apu Kesu
Kiristu.
A ari bulubuga nassiri.*

23 A st panguyu-uyo ra kuna, arén na ira sibbak.

A st panigiriga da kuna, ardn na ira napporayén.

Tainikatala nalé si Namaro nga mamanunnu, nga
matunung yu dmmanunnu na.

24 A nabbaluntariu si Apu Kesu nga nagikdru ta
ngamin nga liwa tam su pate na ta kuru,
tape arat tamin akkudn yu narake, ngam
akkuat tam 14 yu napia.
A gapu ta kabigak na, napakoma ittam,
anna napammapia yu aggiat tam ka Namaro.
25 Sungaw, kunnay ittam ta karneru nga magawa-
awawan.
Ngam nabbabdawi ittamin, & nattoli ittam nga tu-
muttuttul k& Apu nga mindpparak nga ma-
naron nittam anna mangiyigu nittam.

* 2:22 Isaya 53:9

3

Yu Panabarang ni Eduru su ira Magatdwa

1 A yawe gapay yu kagiak ku nikayu nga
babbay nga egga yu atdwa na. Tumulu kayu nga
katdggitddday st atdwa na. A nu ari paga nanguruk
yu attdwa naw su bilin ni Namaro, a8 manguruk
ira sangaw megapu su napia nga akkuan naw.
Ardn naw mawdk nga tabarangdn ira, 2 gapu ta
masingad da yu napia nga akka-akkuan naw anna
yu pakimore naw ka Namaro. 3 A ardn naw la
nonopan yu ammakdstd naw ta baggi naw dnna
duddu naw, anna pabbisti naw ta nangina nga
gami, dnna paddusdriu naw anna passakkalang naw
ta bulawan. 4 Ngam yu kuruk nga pappakasta
naw yu napia nga nono naw, nga mepasingan su
napia nga dggangngud naw. Ta yu kakasta naw nga
mannandyun yu dngngikalla naw dnna tulu naw,
nga kuruk nga napia ta dnninganan ni Namaro.

5 A ta kunnian gapay yu pappakastd nayu ngaw
ira napid nga babbay nga nagiddanama ka Apu,
ta napid yu nono da &nna yu dggangngud ra. A
siminulu ira gapay su attawa ra. 6 A yu tadday si
Sara ngaw, nga atawa nayu ngaw Kakay Abrakam.
Nakiyapu si Sara su atdwa na, & gininna na yu
kinagi na kuna. A sikayu, mesipa kayu su ira
ginaka ni Sara, nunapid la yu akkuan naw, 4 awan
laguk bulubuga ta ikassing naw.

7 A kunnian gapay nikayu nga lallaki nga egga
atawa na. Maggian kayu su attawa naw, a ikakkalla
naw ira, ta makapi ira 4nné nikayu. A iddi-
iddukan naw ira, ta naggigitta kayu nga iniddan

ni Namaro ta attole naw nga awan ta adde na,
megapu su alla na nikayu. Ikakkalla naw laguk
yu ira attdwa naw, tape ginnan ni Apu Namaro yu
ipakimalla naw.

Magattam ittam ta Jiga Massiki nu Akkudt tam
yu Napia
8 A yawe yu maporidn nga kagiak ku nikayu.
Mattataddday kayu laguk ta nono naw. A makkaka-
aya kayu nga kunnay ta mawwawdgi, anna mepad-
daddam kayu su ira maraddam. A makkaka-alla
dnna makkakatulu kayu. 9 Ardn naw bdlatan ta
narake yu mangngua nikayu ta narake. Aran naw
papporayan yu mapporay, ngam ipakimalla naw
ira, tape ikalla ni Apu ira. Ta yayu inipagagal ni
Namaro nittam, ta ikalla tam yu ira kabulut tam,
tape ikalla na ittam gapay ni Namaro. 10 A yayu
gapay yu kinagi ni Namaro nittam, nga inipetura
nangaw:
“Nu ikdya naw ta magayaya kayu,
anna napia yu aggidn naw,
patukkatan naw laguk yu narakeé nga pagubobuk
naw,
anna ari kayu massiri.

11 pallikurdndn naw yu narake,
a akkuan naw 1a yu napia.
Uputan naw yu pakkakapid naw su ira kabulun
naw,
tapé mepagimamma kayu.
12Ta tarondn ni Namaro yu ira napia nga tolay,
a ginnan na yu ipakimalla da kuna.

Ngam makikontara si Namaro su ira nga mangn-
gud ta narake.””

Akkuat tam la yu Napia, Mdssiki nu Jigirigdtad da
ittam

13 A nu malédppa kayu, dnna napid 1a yu akka-
akkuan naw, egga pano yu tolay nga manganni
nikayu? Awadn! 14 A ta dngngarigdn, nu ajjan yu
mangngud nikayu gapu ta napid 14 yu akkuan
naw, a4 pagurayan naw la. Ari kayu laguk ma-
ganassing nira, a ari kayu mabburung, gapu ta
pagaydyatan na kayu ni Namaro. 15 A makimoray
kayu k& Apu Kesu Kiristu dnna pakiydpuan naw.
A nonopan naw yu kingngua ni Apu megapu
nikayu, tapé dan nga naparan kayu nga tubbdak
su ira ari manguruk nu iyabbl da nikayu yu
meyannung su iddanamdn naw ki Apu. 16 A
pakimorayan naw ira 14, 4 alinay 1 yu akkitabbak
naw nira. Aran naw laguk akkuadn yu ipap-
pasirdn naw, ta nu ajjan yu ira mallillib4 nikayu
megapu su angnguruk naw kd Apu Kesu, aggira
yu mepasirdnadn sangaw megapu su napia nga
akkudn naw. 17 A mds napid nu attamat tam yu
jigd nga umay nittam megapu la4 su napid nga
akkuat tam, nu yayu ure ni Namaro, anné ta pa-
gattam tam ta jigd megapu ta pangngua tam ta
narake.
18 Ta nonopan naw si Apu Kesu Kiristu, nga awan

bulubuga ta liwé na,
ngam inattamdan na yu pate na ta kuru.

* 3:12 Salmo 34:12-16

A mittan 14 nga natay megapu nittam ngamin nga
tatolay.
A yayu nga aringin bulubuga matay.
Ta kustu nen yu pagikaru na ta liwiliwa tam,
tapé pakkdpidn na ittam ka Namaro.
Aggina yu kuruk nga napia anna matunung,
nga netapil megapu nittam ngamin nga
nakaliwa.
A yubagginala yu natay,
ngam matolay paga yu ikararua na.

19 A minay yu ikararua na su gidn nayu ira
ikararud nayu ira ndmmatay nga nebaluk, ta en
na inilayalaya yu bilin ni Namaro nira. 20 A yu
ira ndmmatay, aggira yu ngaw ira nga ari nan-
guruk ka Namaro ta kegga ri Lakay Noe. A si
Namaro, nabayak nga nagattam nga nagiddak su
ira tatolay, abernu manguruk ira. A kabalin di
Noe nga nappadday ta dakal nga barangay, baddi
14 yu ira nanguruk, nga neyigu nga ari natay ta
danum. Walu ira 14 nga nanguruk, nga simillung
su barangay, nga limittd ta utun na danum ta
kalitu na dabbuno.

21 A kunnay ta keyigl da, nga nelilli ta dakal
nga danum, kunnian gapay yu keyarigan nayu
keyigu tam. Ta makirigu ittam, nga pandakkilalan ta
keyigl tam. A yu kebalindn na ari yu kapakarenu
nayu baggi tam, ngam yu pangipasingat tam ta
pabbabawi tam ta liwiliwa tam anna yu kelilli tam
s pamagikdru ni Namaro. A yayu nga pinakoma
na ittamin megapu su paginnanole ni Apu Kesu
Kiristu, & awan ta ipappasirat tam ta arubdng ni

Namaro. 22 A nattoli si Apu Kesu ta ldngi, nga
nagitubang ta pagitubangan nayu mardyaw nga
mammaguray nga ajjan ta jiwandn ni Namaro. A
tumulu kuna yu ira ngamin nga daroban na anna
yu ira ngdmin nga makawayya.

4

Ipasigagga tam yu Pangikatala tam ka Apu
Kesu Kiristu

1 A gapu ta inattaman ni Apu Kesu yu pani-
girigd da kuna ta kegga na ta dabbuno, & yayu
nga paranat tam yu nono tam ta kunnay ta nono
na, tape dan nga naparan ittam gapay nga ma-
gattam ta jigd nga umay nittam. Ta yu tolay
nga magattam ta jigd, mepasingan ta panakitan
na yu narakeé anna pinatukka na yu palliwé na.
2 A ari ittam laguk akkudn yu narakeé nga kara-
gatan na baggi tam, nga negagangay ta tolay ta
dabbuno. Ngam akkuat tam gald yu ipakud ni
Namaro nittam ta keggd tam paga nga matolay.
3Kustu nen! Aran naw akkudn md yu nardke nga
kunnay ta kingngua naw ngaw lage naw nangu-
ruk. Nakappak kayin nga mangngud ta kunnay
ta kingngi-kingngua naw ngaw su ari kayu paga
nanguruk kd Apu. Ta kingngua naw yu narake
nga kinaragatan naw, dnna aran naw gare inigag-
gak yu baggi naw dnna nono naw. A nagillellaw
kayu, dnna pinatturu naw yu narake nga kingngua
naw anna pappabuiya naw. A nakimorayan naw
ngaw yu ira sindddios, massiki nu pinappalan na
kayu ni Namaro ta ardn naw ira pakimorayan.
4 A kunangane, ndnawdn nawin yu ngamin nga

naraké nga kustombare naw, 4 mapalla sangaw
yu ira kabulun naw, gapu ta ari kayu mepulupulu

nira nga mamatturuturu su akkuad da. A yayu
nga uyu-uyawad da kayu. > Ngam pagurdyan naw
14, ta meyarubang ira sangaw kad Namaro nga
mamestiga nira, 8 mawak nga tabbagad da, ta ag-
gina yu naparan nga mamanunnu nittam ngamin
nga matolay paga, dnna yu ira ndmmatay. 6 Ta
yayu gapu na nga nelayalaya ngaw yu napia nga
damak nga meyannung ki Apu su ira nadmmatay,
nga natayin yu baggi ra nga napanunnutan nga
kunnay su pamanunnu ni Namaro ta ngamin nga
tatolay ta meyannung su kingngud ra. A nu man-
guruk ira, mepattolay ira k& Namaro megapu su
Ikararua na.

Yu Ipakud ni Namaro nittam Lage na Pattoli ni
Apu

7 Duttdlin yu pagdddekdn na dggaw. A yayu
nga mawak tam nga imuguran yu nono tam dnna
yu akkuat tam, tapé ajjan yu awayya tam nga
makimalla kA Apu. 8 A yu olu nga akkuat tam
laguk, makkaka-iddi-iddu ittam. Ta nu napasi-
gagga yu pakkaka-iddu tam, 4 pakomat tam laguk
yu ira kabulut tam ta aru nga pakaliwatad da. 9 A
napia nu magaydya ittam nga mamaddulo su ira
nga umay ta bale tam, nga ari mabbabang nga
mangildgum nira.

10 A sittam nga katdggitddday yu iniddén ni Na-
maro ta pakawayyd na. A yaylu nga mawdk tam
nga iyusa yu pakawayya tam ta pangabbdk tam
su ira kdbulut tam, nga kunnay ta mekatala nga

masserbi kA Namaro. 11 A ta éngngarigdn, nu
ajjan nikayu yu tolay nga iniddan ni Namaro ta
pakawayyd na nga mangilayalayd, & mawak na
laguk ilayalaya ta napia yu bilin ni Namaro. Onu
yu tolay nga inidddn ni Namaro su pakawayya na
nga mangabbak, 4 iyusd na laguk yu sikan na
baggi na nga neyawa kuna ta pangabbak na suira
kéabulun na. A maguray 14 yu ipakua ni Namaro
nittam, akkuat tam 14 ta napia, tapé mepardyaw si
Namaro megapu k& Apu Kesu Kiristu, nga mad-
dalingarang nga kotundn nga mammaguray ta
addé ta &ddé. Amman.

Yu PagattamtamtaJiga megapu ta Pangikatala
tam ka Apu Kesu

12 Wawwagi nga iddukak ku, ari kayu mapalla
su jigd nga umay nikayu. Ta negagangay ta ma-
rigirigd ittam ngamin nga manguruk ki Apu. A
mawak nga maparuban tam yu jiga, tapé mepasin-
gan ta napasigagga yu angnguruk tam ka Namaro.
13 Ngam magayaya kayu nu attaman naw yu jiga
nga umay nikayu, gapu ta kunnay ta mesipa
kayin k& Apu Kesu Kiristu su pagattam na ta jiga,
tapé mepagayaya kayu gapay kuna, sangaw nu
manoli, nga mangipalappa su paddalingarang na
anna karayo na.

14 A nuiluddeé da kayu dnna uyu-uyawad da kayu
megapu ta angnguruk naw ka Apu Kesu Kiristu,
magayaya kayu, ta yayu panakkilalan ta ajjan
nikayu yu Mangilin nga Ikararud ni Namaro nga
kotunén. 15 A nu attaman naw yu jiga, ari nakuan
megapu ta pangngud naw ta narakeé, nga kun-
nay ta mamapatay, makkoko, onu mabbebbek.

16 Ngam nu marigiriga ittam megapu su panguruk
tam k& Apu Kesu Kiristu, ari ittam mepasiranan.
Dayawat tam gald si Namaro gapu ta tatole na
ittam,

17 A duttdlin yu pamanunnu ni Namaro, nga
mamegapu nittam nga tatole na nga manguruk
kuna. A nu sittam nga manguruk kuna yu mapolu
ngapanunnutanna, annipano yumesimmusuira
nga manaki nga manguruk su napia nga bilin na?
Neralla sangaw yu pamagikaru ni Namaro nira.
18 A kunnian yu kebalindn nayu netura su bilin ni
Namaro, nga kun na,

“A nu marigirigd yu ira napia nga tatolay nga
tumulu k4 Namaro, gapu ta pattuddu na
nira, tape meyigu ira,

a annilaguk yu mesimmu su ira nga manaki kuna
dnna yl ira ari makimoray kuna?”*

19 A yayu nga sittam ngamin nga marigiriga

megapu su ure ni Namaro, a magattam ittam

laguk nga ari mapalla. A uputat tam yu napia nga
akkudt tam, dnna ikatala tam yu baggi tam ka Apu
nga namaro nittam, ta aggina yu mekatala.

S

Yu Initadddn ni Eduru st ira Karakaldn

1 A ajjan gapay yu kagiak ku nikayu nga
karakalan. ~Ta sikan gapay yu kagitta naw
nga karakalan, nga manaron su ira Kkaruan
nga wawwagi tam nga manguruk, nga kunnay

ta mindpparak ta karneru. A nasingak ku yu

* 4:18 Proberbio 11:31

pangiyangnga ni Apu Kesu Kiristu. A sikdn gapay
yu tadday nga mesipa kd Apu Kesu sangaw nu
mepalappa nga maddalingdrang nga mardyaw. 2 A
yawe yu itabarang ku nikayu. Taronan naw laguk
yu ira tatolay nga inikatala ni Namaro nikayu,
nga kunnay ta karneru na. A napid nu magayaya
kayu nga manaron nira, nga ari napuersa, nga ari
gapay megapu ta pakkaraga naw ta gandansia naw.
Ngam mallappa kayu nga manaron nira megapu
gald su ayd naw nga masserbi k Namaro.

3 A sittam nga karakalan, ari ittam nakuan ki-
tarok, ngam ipasingan tam su ira taronat tam yu
napia nga nono tam anna aggangngud tam, tape
mapia nu parigdd da ittam. 4 A nu napid ittam nga
mindnnaron, @ sangaw nu mattoli yu Kotunan nga
Mindnnaron, alawatat tam yu mannandyun nga
ipabbalabdla na nittam, ta mesipa ittam kuna su
karayo na ta adde ta adde.

5 A ajjan gapay yu kagiak ku nikayu nga urian.
Tumullu kayu su ira karakaldn naw. A maéssiki
sittam ngamin, makkakatulu ittam, gapu ta ajjan
yu neturda su bilin ni Namaro, nga kun na,
“Kontaran ni Namaro yu ira mappeddarayaw.
Ngam ikdkkalla na yu ira tumuli.”™*

6 A sittam ngamin, tumull ittam laguk k4 Namaro,
tapé mepotun ittam sangaw nu duttal yu aggaw
nga pinili na. 7 A ikatala tam k& Namaro yu ngamin
ngaikaburung tam, ta aggina yu manaron nittam.

8 A mappalan kayu, ta ajjan si Satanas, nga ari

magimamma nga magala-alek ta awayya na nga

* 5:5 Proberbio 3:34

mangngua nittam, nga kunnay su mabisin nga
layon nga magalugu ta gabbudtan na nga kanan
na. 9 A ari kayu laguk tumulu ka Satanas, ngam
ipasigagga naw yu angngikatala naw ka Namaro.
Ta ammu tam ta negittd yu jigd tam su jiga nga
attaman nayu ira karuan nga wawwagi tam nga
maggian su ira makkakeruma nga lugar. 10 A
mabi 1a yu panglyangnga tam ta ]1ga A pappasa
na, pammapian ni Namaro yu aggiat tam. Ta si
Namaro yu mindngngikalla, & inagalan na ittam
ta mepattatadday ittam ka Apu Kesu Kiristu, tapeé
mesipa ittam gapay k4 Namaro, nga meparayaw
ta 4ddé ta addé. A ydyu nga abbagdn na ittam
anna passikanan na ittam, tapé mapasigagga yu
dngnguruk tam kuna. 11 Mammaguray si Namaro
ta addeé ta 4dde! A mapalurd ngamin! Amman.

12 A si Silas yu nangabbak nikan ta pattira ku
sawe ababba nga turd ku nikayu. Aggina yu
wagi tam nga mekatald. A nattirdkd nikayu,
tapé tabarangat takayu, ta ipasigagga naw yu
angngikatala naw k& Namaro, ta kuruk yawe
nga kinagi nikayu nga meyannung su alla dnna
dngngabbdk ni Namaro nittam. 13 A yll ira wawwagi
naw sawe Babilonia,T nga pinili na gapay ni Na-
maro, manono da kayu anna iyabbl da nu kun-
nasi kayu gapay. A kunnian gapay yu kagian ni
Markus, nga ana ku. 14 A makkaka-iddu kayu
laguk. A pare bi ta pagimammatan ni Namaro
sikayu ngamin nga mepattatddday k4 Apu Kesu

T 5:13 YU nelimak nga kebalindn na Babilonia tdmma yu ili na
Roma.

Kiristu, tape napia yu aggidn naw. Yayu la yu adde
nayu kagiak ku.

